
A Mesa Xeral de Negociacion das Administracions Publicas, convocada o xoves 21 de set-
embro para aprobar cuestions relativas a condicidns laborais e salariais dos empregados/as
publicos/as -para a sua inclusion nos Orzamentos Xerais do Estado de 2018-, quedou adia-
da malia 0 Goberno do PP ter avanzados acordos con CCOO, UGT e CSIF & marxe deste
organismo. A CIG xa adiantou que non asinara ningun acordo que non inclia a restitucion

de todos 0s dereitos perdidos nos Ultimos anos.

Na Mesa as organizaciéns sindicais
recibiron como xustificacion deste
atraso que cunha semana mais se
pode seguir mellorando o acordo.
Ademais entregouse un novo docu-
mento e convidouse aos sindicatos
con representacion na mesma a es-
tudalo e presentar propostas.

Con todo, a Area Publica da CIG
xa manifestou a sua decisién de
“non apoiar ningun acordo que
non contemple a derrogacion dos
Decretos-Lei impostos ao persoal
das Administracions publicas des-
de o ano 2010, entre outros: RD-Lei
8/2010, polo que se adoptan medidas
extraordinarias para a reducion do dé-
ficit publico; RD-Lei 20/2011, de me-
didas urxentes en materia orzamen-
taria e tributaria para a correccion do
déficit publico; e RD-Lei 20/2012, de
medidas para garantir a estabilidade
orzamentaria e de fomento da com-
petitividade”.

A estes Decretos haberia que sumar-
lle todas as normas impostas polo
Goberno espariol relativos a reformas
laborais, reforma da negociacion co-
lectiva, modificacions das pensions e
demais recortes das condicions labo-
rais e salariais que afectan ao conxun-
to da clase traballadora.

A Area Publica da CIG exixe tamén
a restitucion de todos os dereitos
laborais e salariais (horarios, pagas
extras, salarios, 100% do salario en
situacién de IT, fondo social, etc) que
lle foron arrebatados ao persoal em-
pregado publico desde o ano 2010.



